
MO‘OLELO HALAWAI A KE KOMIKINA NO KA HO‘OLAULE‘A HANA NO‘EAU A
MO‘OMEHEU PAKIPIKA 13

PO‘AKAHI, 8 MEI, 2023, MA KA HOLA 3:00 ‘AUI.
MA KA POLOKOLAMU KOMO KELEKA‘A‘IKE ZOOM: HALAWAI WIKIO/‘AUKIO

HO‘OMAKA
Ua ho‘omaka ‘ia ka halawai na ka Luna Ho‘omalu Kalani Ka‘ana‘ana i ka hola 3:02 ‘aui., nana i
aloha i ka po‘e a pau 1 ho‘ea ma ka ZOOM.

Ua malama ka Luna Ho‘omalu Ka‘ana‘ana i ke kikola.Ua ho‘ike mai na Lala Komikina Benham,
Bento, Hussey, Lum, a me Pu‘u i ko 1akou ho‘ea ka‘awale ‘ana, ua ho‘ea pt ka Lala Komikina
Onishi me kana mo‘opuna wahine. Ua ho‘oku‘u ‘ia na Lala Komikina de Silva a Keohokalole.

Ua noi ka Luna Ho‘omalu 1 ka Lala Komikina Pu‘u e wehe i ka papa hana.

Ua hapai ka Lala Komikina Pu‘u he mele punahele i pa‘a ia ia mai kona wa he haumana ma ka
papa hana ho‘omakaukau kumu. Ua ko‘iko‘i kana mau kumu (‘o Larry Kimura a me Kalena
Silva) na mea 1 haku i k&ia mele i1 ka ho‘ola hou ‘ia mai o ka ‘6lelo Hawai‘i. Ua mahalo ka Luna
Ho‘omalu Ka‘ana‘ana 1 ka Lala Komikina Pu‘u no kana wehena.

Ua ho‘oia ka Luna Ho‘omalu i ka loa‘a ‘ole o kekahi 1ala o ke kaiaulu nui akea ma kahi hui kino,
a1 ‘ole paha ia, ma ke ke‘ena o ke Ke‘ena Kuleana Ho‘okipa o Hawai‘i.

‘OLELO HO‘IKE A KA LEHULEHU

‘A‘ohe mana‘o hapai i loa‘a miki‘ala mai ma mua o ka halawai o k&ia 1a. Ua kono ka luna
ho‘omalu i na 1ala o ke kaiaulu nui akea e hapai mana‘o no na kumumana‘o. No ka ‘ole,
ho‘omau akula ‘o ia i na kumumana‘o.

KA NU HOU NO NA WA HUI I ‘APONO ‘IA, ME KE HAHAI PONO ‘ANA I KE
KANAWAI 103, KE KAU KANAWAI O HAWAI‘I 2021

Ua ho‘ike ka Luna Ho‘omalu no ka malama ‘ole ‘ia o ka halawai ho‘okele, e nana ‘ia no na‘e ka
lakou halawai ma ke kumumana‘o ‘chiku. No ka lohe ‘ole ‘ia o kekahi halawai hou aku, ua
ho‘omau akula ‘o ia i kekahi kumumana‘o.

‘APONO ‘IA O KA MO‘OLELO HALAWALI 25 ‘APELILA, 2023

Ua kaka‘ahi ‘ia akula ka mo‘olelo halawai me ka nana pi ‘ia na na Lala Komikina. Ua hapai ka
Lala Komikina Onishi i ke noi e ‘apono ‘ia ka mo‘olelo me ia nd, a i kako‘o ‘ia nd ho‘i na ka
Lala Komikina Benham. ‘A ‘ohe kiika hou aku. Ua noi ‘ia ke koho paloka ma ke kikola, a penei
na Lala Komikina i ‘apono i ke noi e ‘apono ana i ka mo‘olelo: ka Luna Ho‘omalu Ka‘ana‘ana,
ka Lala Komikina Benham, ka L.ala Komikina Bento, ka Lala Komikina Hussey, ka Lala

Komikina Onishi, ka Lala Komikina Pu‘u, a me ka Lala Komikina Lum. Ua ho‘oku‘u ‘ia na Lala
Komikina de Silva a me Keohokalole. Me ka loa‘a o na 1ala ho‘ea, ua ‘apono ‘ia ka mo‘olelo
halawai 25 ‘Apelila, 2023, me ia nd. * Ua ho‘oponopono ‘ia k&€ia mo‘olelo halawai ma ka 22
Mei, 2023, ma ka 3:26 ‘aui. ma ka halawai komikina no ka Ho‘olaule‘a Hana No‘eau a
Mo‘omeheu Pakipika.*

KA HO‘IKE‘IKE, KUKAKUKA, A ME KA HANA PILI I KA PALAPALA HOIKE A
KA LUNA HO‘OLAULE‘A

Ua noi ka Luna Ho‘omalu Ka‘ana‘ana i1 ka ho‘okake ‘ana i na kumumana‘o ‘oiai e
ho‘omanawanui ana he ‘elele no ka Pacific Community e komo i ka halawai no kana nithou me
ka ho‘olilo ‘ana 1 ka wa no ka Luna Ho‘olaulea Sala no kana mo‘olelo Luna Ho‘olaule‘a.

Ua kono ‘ia ka Luna Ho‘olaule‘a Sala me kekahi hui li‘ili‘i 1 Wakinekona D.C. i k&la pule aku
nei a he mau halawai i malama ‘ia e kako‘o ai 1 ka ho‘oko a ho‘olauka‘i ‘ia o ka Ho‘olaule‘a
Hana No‘eau a Mo‘omeheu Pakipika. Ua mahalo ka Luna Ho‘olaule‘a Sala ia Erika Moritsugu,
Krystal Ka‘ai, a me Georgette Furukawa 1 ko lakou lokomaika‘i a i ke kono e komo pii i ka
Halawai White House Initiative on Asian Americans, Native Hawaiians, and Pacific Islander
(WHIAANHPI) i malama ‘ia ma ka 3 Mei. Ua kono ‘ia ‘o ia e noho ma kekahi panela no ka
po‘okela hakuhia me ka malama pt he ho‘ike‘ike he ‘ehiku minuke ka 16°ihi no ko Hawai‘i
malama ‘ana 1 ka Ho‘olaule‘a Hana No‘eau a Mo‘omeheu Pakipika no ka loa‘a pii he 2 minuke i
na kanaka ki‘i maka nui e ho‘ike‘ike ai. Ua hui ka Luna Ho‘olaule‘a Sala me Jenny Morell a péla
pu me Dale Haan a me na lala o ka ke Kenekoa Schatz kime. Ua kalele ‘ia na kumuhana penei:
ke komone°e, palekana, palekana olakino a pepehi mii, a me ka ho‘oulu kala.

No ke komone‘e, ‘o ka wisa B1/B2 (Pa‘oihana/‘Oihana Ho‘okipa Malihini) ke kiipono no ka
Ho‘olaule‘a Hana No‘eau a Mo‘omeheu Pakipika. ‘O ka pa‘akiki o k&ia wisa ke koi ‘ia o ka
ninauele ma kekahi ‘emepake, no laila, e pono kéla me k&ia e wanana i ka nana ‘ia o ke kino a
me na halawai pakahi ma kekahi ‘emepake. E pono no ho‘i kéla me k&ia e holo i Auckland,
Sydney, Port Moresby, a i ‘ole i Suva.

He 131 1a ka 16°ihi ma Aucklan a me Sydney no ka wisa, ‘a‘ohe na‘e kali ‘ana ma Port Morseby
a me Suva. E kama‘ilio hou ka Luna Ho‘olaule‘a Sala me ka SPC no ka ‘ike 1 ke ala kiipono e
ka‘ana ai i k&ia ‘ike me ke koena o ke kaiaulu Pakipika i hoihoi i ke komo pti me ko Hawai‘i no
ka Ho‘olaule‘a Hana No‘eau a Mo‘omeheu Pakipika.

He pu‘u nui ke komone‘e no ka Ho‘olaule‘a Hana No‘eau a Mo‘omeheu Pakipika, ke pa‘u nei
na‘e ka Luna Ho‘olaule‘a ma na ala e ma‘alahi a‘e ai no ka nui.

Ma ke kiika ‘ana me na mea ho‘opalekana, na ka Secret Service e ho‘olako i na kia‘i no na
alaka‘i kaumoku‘aina. I ka pau ‘ana, na ka Secret Service e hana pti me ke ke‘ena moku‘aina a
me ke ke‘ena ‘@ina ‘€ e noho nei ma Kapalakiko no ke kiika i ka ho‘okd a palekana. E ho‘oia ka
Luna Ho‘olaule‘a Sala i ke ka‘a o ka ‘ike.

E pa‘u ana ka Luna Ho‘olaule‘a Sala me ke kime U.S. Fish and Wildlife ma ka palekana olakino
a me ka pepehi mii. A 1 k&ia, e pono na mea a pau e holo aku i Long Beach no ka pepehi mii ma

mua o ka holo ‘ana mai i O‘ahu. Ke hana pti nei ka Luna Ho‘olaule‘a Sala me Jenny Morrell e
‘ike ai ina hiki ke malama ‘ia he hale pe‘a kit manawa, ‘oiai, ‘o ia ke ala ho‘okahi e pepehi mi ai
no ka hiki ‘ana mai o na mea mai na ‘aina ‘€ a‘e. Ke hana pii nei ‘o ia me Christine, Benton, a
me Jenny ma k&ia niniing.

No ka ho‘oulu kala, ua hala ka palena pau no kekahi makahiki kala. Mahalo i ke Kenekoa Schatz
i ka ho‘oulu ‘ia o ke kala keu ho‘i no ka nui o ka manawa a hana ma ka hana pt ‘ana me ke
aupuni pekelala e kiika ‘ia ai k€ia mau kumuhana.

E kama‘ilio ana no ke kalele papa hana ka‘akalai no ka Ho‘olaule‘a Hana No‘eau a Mo‘omeheu
Pakipika 13, ‘o ka pau ‘ana ia o kana mo‘olelo.

Ua ‘olelo ka Luna Ho‘omalu Ka‘ana‘ana no ka ho‘ohana ‘ana o Jimmie Collins, mai ke Ke‘ena
Homeland Security o Hawai‘i, i k€ia mau papa hana ia Mike Collins e ho‘okuleana ana 1 ke ‘ano
o ke kia‘i ‘ana e pono ai k€ia ‘ano hanana i loa‘a kekahi mau pae aia a ‘ike ‘ia ke ‘ano o ka
hanana. Na ka Luna Ho‘omalu Kalani a me kana kime e ho‘ouna i ka ‘ikepili no ke ke‘ena kia‘i
o Kapalakiko.

No ka loa‘a ‘ole o na ninau hou aku no ka Luna Ho‘olaule‘a, ua noi ka Luna Ho‘omalu
Ka‘ana‘ana e ho‘akaka ‘ia ke kumumana‘o #5. Ua noi ‘o ia no ka loa‘a o na kumuhana like ‘ole
e like me ka ‘Aha Pacific Philosophy i ka wa o ka Ho‘olaule‘a Hana No‘eau a Mo‘omeheu
Pakipika, a me ko kakou mau kuleana i1 k&€ia mau halawai keu.

‘O Miles a me ke kime, 1 ‘Olelo ai ‘o Mike Mitchell ma ke ‘ano he ho‘omaka‘ala. Ua ho‘akaka
ka Luna Ho‘olaule‘a Sala, he mau halawai keu ko ka Ho‘olaule‘a Hana No‘eau a Mo‘omeheu
Pakipika no ka no‘ono‘o ‘ia o ka Ho‘olaule‘a he ala e halawai ai, ke ho‘olauka‘i nei ka CPAC i
k&ia mau halawai keu ma lalo o ka halau ‘o ka Ho‘olaule‘a Hana No‘eau a Mo‘omeheu Pakipika.

Na Mike Mitchell e ho‘ike‘ike ana no na halawai ‘€ a‘e me ka wehewehe pii i ka mea e
makaukau ai kakou, ‘o ia ke kaumoku‘aina malama no ka Ho‘olaule‘a Hana No‘eau a
Mo‘omeheu Pakipika.

KA HO‘IKE‘IKE, KUKAKUKA, A ME KA HANA PILI I KA NU HOU MAI KE
KOMIKE PAPA LUNA HO‘OKELE

Ua ka‘ana ka Lala Komikina Benham i ka mo‘olelo halawai no ka nithou a ke komike ho‘okele i
na lala komikina a pau e nana ai i ka mea i kiika ‘ia. Ma ia nithou a ke komike ho‘okele, ua kiika
‘ia ka ‘aelike Gravitas me ka pane‘e ‘ana aku i ka Lala Komikina Lum, a i ‘ole, i ka Luna
Ho‘okele Sala ¢ hana ai ma luna o ka ‘aclike.

No ke emi o ka manawa, ua ho‘opane‘e ‘ia na kiika no ka Luna Ho‘omalu Wehi, a e kiika hou ‘ia
ma kekahi halawai, ‘o ia ihola na nithou i pau pono ai ka ntthou komike ho‘okele.

Ua noi ka Luna Ho‘omalu Ka‘ana‘ana e ho‘opa‘a ‘ia he palena pau e ho‘okd ‘ia ai ka ‘aelike, a
ka Luna Ho‘omalu i1 a‘oa‘o ai e ho‘oko ‘1a ma mua o ka 15 Mei, 2023.

KA HO‘IKE‘IKE, KUKAKUKA, A ME KA HANA PILI I KE KOMIKE WAHIK A ME
KA NU HOU MAI KE KOMIKE PAPA HANA

Ua ho‘opane‘e ka Luna Ho‘omalu Ka‘ana‘ana i k€ia kumumana‘o no ka halawai ‘ole ‘ana o ke
komike.

Ua hapai ka Luna Ho‘omalu Ka‘ana‘ana he wa ho‘omalolo i ka 3:32 ‘aui. me ka mana‘o e
ho‘omaka hou i ka 3:45 ‘aui.

‘OLELO HO‘IKE A KA LEHULEHU
Ua kono ka luna ho‘omalu i na lala o ke kaiaulu nui akea e hapai mana‘o no na kumumana‘o. No
ka ‘ole, ua ho‘omau akula i na kumumana“‘o.

NA HO‘OLAHA

Ua ho‘ike ka Luna Ho‘omalu Ka‘ana‘ana, e holo ana ‘o Mike Mitchell i ke kahua mokulele, no
laila, ua ho‘oholo ‘o ia e ho‘opane‘e i ke kumumana‘o #5 a i kekahi halawai. ‘A‘ohe ho‘olaha
hou aku i ka‘ana ‘ia ¢ ka Luna Ho‘omalu Ka‘ana‘ana.

KA HO‘OPA‘A HALAWAI — 22 MEI 2023
Ua ho‘oia ka Luna Ho‘omalu Ka‘ana‘ana no ka malama ‘ia o kekahi halawai ma ka 22 Mei,
2023, i ka hola 3 “aui. ma ka Zoom a he alo a he alo.

HO‘OKU‘U
Ua ho‘oku‘u ka Luna Ho‘omalu Ka‘ana‘ana i ka halawai i ka 3:44 ‘aui.

é’ . 22 Mei 2023

alani Ka‘ana‘ana
Luna Ho‘omalu

Me ka ho‘ihi,




